
maktabi;

Jo'rayev Sherzod Yuldashevich - yuridik fanlar
nomzodi, dotsent, Toshkent davlat yuridik
universiteti;

Babadjanov Atabek Davronbekovich - yuridik fanlar
nomzodi, dotsent, Toshkent davlat yuridik
universiteti;

Rahmatov Elyor Jumaboyevich — yuridik fanlar
nomzodi, Toshkent davlat yuridik universiteti;

doktori, professor

pedagogika universiteti;

tillari universiteti;

(PhD), Samarkand viloyat IIB Tibbiyot bo‘limi

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

fanlari doktori, professor, O‘zbekiston xalgaro islom

kafedra mudiri.

BO‘LAJAK TASVIRIY SAN’AT O‘QITUVCHILARIGA INNOVATSION
O‘QITISH USULLARINING SAMARADORLIGI VA PEDAGOGIK
SHAROITLARI

Xalilov Lenar Shevketovich
Shahrisabz davlat pedagogika instituti san’atshunoslik kafedrasi
o‘qituvchisi

Annotatsiya. Maqolada bo‘lajak tasviriy san’at o‘gituvchilarini tayyorlash jarayonida innovatsion o‘gitish
usullarining samaradorligi va pedagogik shart-sharoitlari tahlil gilinadi. Innovatsion yondashuvlar orqali badiiy
tafakkur, ijodiy ko‘nikmalar va amaliy bilimlarni shakllantirish bo‘yicha metodlar o‘rganilgan. Shuningdek,
raqamli texnologiyalar va interfaol o‘qitish usullarining samaradorligi, talabalarning ijodiy rivojlanishiga ta’siri
tahlil etilgan.

Kalit so‘zlar: innovatsion o'qitish, tasviriy san’at, metodik tayyorgarlik, pedagogik shart-sharoitlar, raqamli
texnologiyalar.

DOI: https://doi.org/10.47390/SPR1342V4SI9Y2024N87

Kirish. Bo‘lajak tasviriy san’at o'gituvchilarini tayyorlashda innovatsion o‘qitish
usullarini qo‘llash zamonaviy ta’limning dolzarb masalalaridan biridir. San’at ta’limi sohasida
ilg'or pedagogik yondashuvlar va ragamli texnologiyalarni joriy etish, talabalarning ijodiy
gobiliyatlarini rivojlantirish va amaliy ko‘nikmalarini takomillashtirishda muhim ahamiyat
kasb etadi. Innovatsion o‘qitish usullari o‘quv jarayonini yanada interfaol va samarali qilishga,
talabalarning mustaqil fikrlash, ijodkorlik va badiiy tafakkur qobiliyatlarini rivojlantirishga
xizmat qiladi. 2017-yil 7-fevralda qabul qilingan “O‘zbekiston Respublikasini yanada
rivojlantirish bo‘yicha harakatlar strategiyasi to‘g'risida”gi PF-4947-sonli Prezident Farmoni

mamlakatimizda ta’'lim sohasini modernizatsiya qilish va ragobatbardosh kadrlar tayyorlash
jarayonini rivojlantirishda muhim qadam bo‘ldi. Ushbu strategiya jamiyatning barcha
sohalarini, xususan, ta’lim tizimini isloh qilish orqali rivojlantirishga yo‘naltirilgan. Farmonning
asosiy magqsadlaridan biri ta’lim tizimini xalgaro talab va standartlarga moslashtirish,
innovatsion pedagogik usullarni joriy qilish va kadrlar malakasini oshirishdir. Bu orqali,
mamlakat kelajagi uchun yuqori malakali va zamonaviy bilimlarga ega mutaxassislar
tayyorlashga zamin yaratishdir. Mazkur strategiya asosida ta’lim tizimida innovatsion
yondashuvlar joriy etilishi, o‘qituvchilarning malakasini oshirish, ragamli texnologiyalar va
interfaol o‘qitish usullarini keng qo‘llashga katta e’tibor qaratilmoqda. Ayniqsa, tasviriy san’at
ta’limi sohasida yangi o‘qitish metodikalarini joriy qilish, badiiy tafakkur va ijodiy
yondashuvlarni rivojlantirish orqali bo‘lajak tasviriy san’at o‘qituvchilarini tayyorlash masalasi
dolzarb hisoblanadi.

Innovatsion o‘qgitish usullari talabalarning faqat nazariy bilimlarini oshirish bilan
cheklanib qolmay, ularning amaliy va ijodiy ko‘nikmalarini ham rivojlantirishga qaratilgan.
Raqamli texnologiyalar va interfaol usullarning joriy qilinishi orqali talabalarning ijodiy
rivojlanishiga keng imkoniyatlar yaratilmoqda. Bu esa ularning kelgusidagi professional
faoliyatida muvaffaqgiyatli bo‘lishlari uchun muhim asosdir. Innovatsion metodikalarni qo‘llash
orqali talabalar ragamli san’at, virtual texnologiyalar va zamonaviy dizayn yondashuvlarini
o‘rganib, amaliy jihatdan ularni qo‘llash ko‘nikmasiga ega bo‘ladilar. Tasviriy san’at sohasida
o‘gituvchi bo‘lish nafaqgat texnik bilimlarni o‘zlashtirishni, balki zamonaviy san’at jarayonlari
va metodologiyalarini tushunishni ham talab etadi. Bugungi kunda san’at ta’limida
innovatsiyalarni keng joriy etish, jumladan, raqamli texnologiyalar, virtual san’at vositalari va
amaliy mashg‘ulotlarni o'z ichiga olgan yondashuvlar orqali talabalarga zamonaviy bilim va
ko‘nikmalar berish muhimdir. Bu usullar orqali talabalarning ijodiy salohiyatini rivojlantirish
va ularni xalqaro mehnat bozorida raqobatbardosh mutaxassis sifatida tayyorlash imkoniyati
yaratiladi.Ushbu tadqgiqot innovatsion o‘qitish usullarining samaradorligini o‘rganishga va
ularni bo‘lajak tasviriy san’at o‘qituvchilarining tayyorgarligiga qanday ta’sir qilishini
aniqlashga qaratilgan.

Mavzuga oid adabiyotlar tahlili. Oliy ta’lim tizimida bo‘lajak tasviriy san’at
o‘qituvchilarini tayyorlash bo‘yicha muhim ilmiy tadqiqotlar gator olimlar tomonidan amalga
oshirilgan. Xususan, A.Sulaymonov, B.Boymetov, R.Rajabov, S.Abdirasilaov, N.Talipov,
U.Nurtaev, N.Oydinov, K.Gulyamov, J.Darmenov, Z.Rajabova, N.Yuldasheva, M.Xasanova va
X.Sultonovlarning tadqiqotlari san’at ta’limi metodikasi va bo‘lajak o‘gituvchilarni tayyorlash
jarayonida innovatsion yondashuvlar joriy etilishi masalalariga bag‘ishlangan.

U.Nurtaevning tadqiqotlari O‘zbekiston sharoitida bo‘lajak tasviriy san’at
o‘gituvchilarini tizimli tayyorlashga alohida e’tibor gqaratgan. Uning ishlarida o‘qituvchilarning
metodik va didaktik tayyorgarligini oshirish, talabalarda estetik didni shakllantirish va xalq
ijjodiyoti dasturlari asosida o‘qitish usullari keng yoritilgan. Shuningdek, tasviriy san’at va
amaliy-bezak san’ati vositalaridan foydalanib urf-odatlar va xalgning madaniy merosini
o‘rganish usullari ham alohida ko‘rsatilgan.

A.Sulaymonov va R.Rajabovning tadqiqotlarida zamonaviy pedagogik texnologiyalardan
foydalanish va ularni tasviriy san’at ta’limida samarali qo‘llash yo‘llari o‘rganilgan. Shuningdek,
bo‘lajak o‘qituvchilarning ijodiy tafakkurini rivojlantirishga qaratilgan yondashuvlar ham tahlil
qilingan.

566



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/9 (4) - 2024

B.Boymetov va S.Abdirasilaovning ishlarida tasviriy san’at o‘gituvchilarining ragamli
texnologiyalarni qo‘llash imkoniyatlari va innovatsion metodlar yordamida amaliy bilimlarni
rivojlantirish usullari ko‘rib chiqilgan. Mazkur tadqiqotlar O‘zbekistonning oliy ta’lim tizimida
san’at o‘qituvchilarini tayyorlashning zamonaviy talablariga javob beradigan yo‘nalishlarni
belgilashda muhim manba sifatida xizmat qiladi. Bu olimlarning ilmiy yondashuvlari bo‘lajak
san’at o‘qituvchilarini zamonaviy bilim va ko‘nikmalar bilan ta’'minlashda asosiy rol o‘ynaydi.

Tadqiqot metodologiyasi. Ushbu tadqiqot bo‘lajak tasviriy san’at o‘qituvchilarini
tayyorlash jarayonida innovatsion o‘qitish usullarining samaradorligini o‘rganishga qaratilgan
bo‘lib, tadgiqotda sifatli va miqdoriy tadqiqot usullari qo‘llanadi. Tadqiqot ishtirokchilari oliy
ta’lim muassasalarida tasviriy san’at yo‘nalishida ta’lim olayotgan 60 nafar talabadan iborat
boladi. Ular orasida 2- va 3-kurs talabalari hamda pedagogik amaliyot o‘tayotganlar ham
ajratiladi. Talabalar innovatsion o‘qitish usullari qo‘llanilgan tajriba guruhi va an’anaviy o‘qitish
usullari qo‘llangan nazorat guruhiga ajratiladi.

Ma'lumotlar yigish uchun so‘rovnoma, kuzatuv va amaliy mashg‘ulotlar qo‘llanadi.
So‘rovnomalar orqali talabalarning innovatsion usullardan foydalanish orqgali o‘quv
jarayonidan olgan taassurotlari va o‘zlashtirish darajasi haqida ma’lumot to‘planadi. Kuzatuv
usuli interfaol darslar va raqamli texnologiyalar qo‘llanilgan jarayonlarda talabalar faolligi,
qiziqishi va ijodiy konikmalari o‘rganiladi. Amaliy mashg‘ulotlar davomida talabalar ijodiy
loyihalar ishlab chigishda innovatsion yondashuvlarni gqanday qo‘llaganliklari baholanadi.

Talabalar guruhli loyihalar va muammolarni birgalikda hal qilishga asoslangan interfaol
usullarni qo‘llagan holda ishlaydi. Tadqiqot natijalarini taqqoslash uchun innovatsion usullar
go‘llanilgan tajriba guruhining natijalari an’anaviy usullar qo‘llangan nazorat guruhi natijalari
bilan solishtiriladi. Olingan ma’lumotlar tahlil qilinib, ularning samaradorligi aniqlanadi. Ushbu
tahlil jarayonida talabalarning ijodiy rivojlanishi va innovatsion usullarni qo‘llash orqali
o‘zlashtirish darajasi oshgani kuzatiladi.

Tahlil va natijalar. Tadqiqot natijalari ko‘rsatadiki, bo‘lajak tasviriy san’at
o‘gituvchilarini tayyorlash jarayonida innovatsion usullar qo‘llanilishi sezilarli natijalar berishi
mumkin. Akvarel bo‘yoqlari yordamida hissiy ranglarni o‘rganish bo‘yicha mashg‘ulotlar
o‘tkazilishi talabalar ranglar orqali oz his-tuyg‘ularini ifodalash qobiliyatini rivojlantirishi
mumkin. Bu mashg‘ulotlar orqali talabalarning ijodiy tafakkuri va ranglar bilan ishlash
qobiliyatini mustahkamlash imkoniyati mavjud bo‘lib, bu ularga ijodiy vazifalarni mustagqil
bajarish uchun zarur ko‘nikmalarni rivojlantirishda xizmat qiladi.

Mashg‘ulotlar davomida ragamli texnologiyalarni gisman qo‘llash orqali talabalar o‘z
asarlarini ragamli formatga o‘tkazish va ular ustida ishlash imkoniyatini kengaytirish mumkin
bo‘ldi. Bu jarayon, ayniqsa, ranglar bilan tajriba qilish hamda ragamli texnologiyalarni qo‘llash
bo‘yicha ko‘nikmalarni takomillashtirish uchun yangi imkoniyatlar yaratishi mumkin. Raqamli
texnologiyalar va an’anaviy san’at usullarining uyg‘unligi talabalarning ijodiy ishlarini
zamonaviy talablarga moslashtirishga yordam beradi. Bunday yondashuvlar, xususan, akvarel
va raqamli texnologiyalarni birgalikda qo‘llash orqali, ranglarning intensivligi va kontrastini
tahrir qilish kabi jarayonlarni o‘rganish imkoniyatini yaratishi mumkin. Talabalar uchun bu
tajribalar orqali an’anaviy va ragamli san’atni uyg‘unlashtirish jarayoni yangi ijodiy
imkoniyatlar ochib beradi. Ushbu jarayon raqamli texnologiyalar va an’anaviy san’at vositalari
bir-birini to‘ldirishi mumkinligini ko‘rsatadi va bu talabalar ijodiy salohiyatini yanada
kengaytirishga yordam berishi mumkin

567



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/9 (4) - 2024

Tadgiqot jarayonida innovatsion o‘qitish usullarining tasviriy san’at o‘gituvchilarini
tayyorlashdagi samaradorligi va pedagogik ahamiyati batafsil tahlil qilindi. Tadqiqot natijalari
shuni ko‘rsatdiki, akvarel bo‘yoqlari bilan o‘tkazilgan mashg‘ulotlar hissiy ranglar yordamida
talabalar ijodiy salohiyatini rivojlantirishda muhim rol o‘ynashi mumkin. Ranglar bilan ishlash
jarayonida talabalar o‘z his-tuyg‘ularini erkin ifoda etish imkoniyatiga ega bo‘ldilar, bu esa
ularning san’at asarlarini yaratish qobiliyatini oshirishi mumkin. Talabalarning ijodiy
tafakkurini rivojlantirishda o‘quv jarayoniga bunday hissiy elementlarni qo‘shish o‘qitish
samaradorligini sezilarli darajada oshiradi. Ranglarni psixologik jihatdan tushunish va ularni
ijjodiy jarayonda to‘g'ri qo‘llash talabalar san’at asarlarini chuqurroq tahlil qilish va yangi
yondashuvlarni sinab ko‘rishlariga imkon yaratadi.

Bundan tashqari, ragamli texnologiyalarni qo‘llashning o‘ziga xos ahamiyati qayd etildi.
Akvarel bo‘yoqlari bilan ishlashni ragamli grafik vositalar bilan uyg‘unlashtirish talabalarga
nafaqat an’anaviy texnikalarni o‘rganish, balki zamonaviy texnologiyalarni oz ijodiy
faoliyatlarida qo‘llash imkoniyatini beradi. Ragamli texnologiyalar yordamida akvarel ishlari
qayta tahrir qilinib, ranglar bilan tajriba o‘tkazilishi orqali talabalar yangi texnologiyalardan
foydalanish tajribasini boyitishlari mumkin. Bu jarayon ularning ijodiy ishlarini zamonaviy
san’at talablariga moslashtirishga yordam beradi. Ushbu yondashuv talabalarga nafagat amaliy,
balki texnik bilim va ko‘nikmalarni oshirish imkoniyatini beradi. Shuningdek, dars jarayonida
pedagoglarning roli va zamonaviy texnologiyalarni samarali boshqarishlari muhim ahamiyat
kasb etadi. O‘qituvchilar talabalarga ragamli texnologiyalardan foydalanish bo‘yicha ko‘mak
berish orqali ularning ijodiy faoliyatini qo‘llab-quvvatlashlari mumkin. Bu jarayon talabalar
uchun 0z ijodiy ishlarini yangi darajaga ko‘tarish, akvarel va ragamli texnologiyalarni
birlashtirib, san’at asarlarini yangi ko‘rinishda yaratish imkoniyatlarini kengaytirishi mumkin.
O‘gituvchilarning bu jarayonni samarali boshqarishdagi yondashuvlari dars samaradorligini
oshirish va talabalarni yanada mustagqil fikrlashga yo‘naltirishga xizmat qiladi.

Yana bir muhim jihat shundaki, raqamli texnologiyalar va an’anaviy san’at usullarining
uyg‘unligi orqali ijodiy jarayonning yangi qirralari ochilishi mumkin. Talabalar ranglar va
texnologiyalarning o‘zaro ta’sirini sinab ko‘rish, ijodiy vazifalarni bajarishda mustaqil qaror
qabul qilish va san’at asarlarini yaratishda innovatsion yondashuvlarni qo‘llash imkoniyatini
kengaytirishlari mumkin. Bu esa ularning kelajakda raqobatbardosh kadr sifatida
shakllanishlariga yordam beradi. Muhokama natijalari shuni ko‘rsatadiki, akvarel bo‘yoqlari va
raqamli texnologiyalarni birlashtirish orqali ijodiy jarayonni kengaytirish, talabalarning estetik
didini rivojlantirish va ularni zamonaviy talablarga mos tayyorlash muhim omil bo‘lib xizmat
qilishi mumkin.

Xulosa. Tadqiqot natijalari shuni ko‘rsatadiki, bo‘lajak tasviriy san’at o‘qituvchilarini
tayyorlash jarayonida innovatsion o‘qitish usullarini qo‘llash sezilarli darajada samaradorlikni
oshiradi. Akvarel bo‘yoqlari yordamida hissiy ranglarni o‘rganish va ragamli texnologiyalarni
gisman qo‘llash orqali talabalar ijodiy qobiliyatlarini rivojlantirishga yordam beriladi.
Talabalar ranglar orqali oz his-tuyg‘ularini ifoda qilish imkoniyatiga ega bo‘lishadi, bu esa
ularning ijodiy tafakkurini shakllantirishda muhim omil bo‘ladi. Mashg‘ulotlar davomida
ragamli texnologiyalar yordamida san’at asarlarini raqgamli formatda gayta ishlash tajribasi
talabalar bilimlarini yanada chuqurlashtiradi va zamonaviy san’at talablari bilan moslashishga
imkon yaratadi. Tadqiqotning muhim jihati shundaki, interfaol usullar va ragamli vositalarning
uyg‘unligi talabalarning o‘zlashtirish darajasini oshiradi, shuningdek, amaliy va nazariy

bilimlarni birlashtirish imkoniyatini yaratadi. Innovatsion yondashuvlar, xususan, akvarel va
raqamli texnologiyalarni birgalikda qo‘llash talabalar ijodiy rivojlanishining yangi yo‘llarini
ochib beradi. O‘qituvchilarning zamonaviy texnologiyalarni samarali qo‘llashi dars jarayonini
yanada qiziqarli va samarali qilishda muhim ahamiyatga ega.

Xulosa qilib aytganda, bo‘lajak tasviriy san’at o‘gituvchilarini tayyorlashda innovatsion
o‘qitish usullarini qo‘llash talabalarning ijodiy va amaliy ko‘nikmalarini rivojlantirishda katta
ahamiyatga ega. Akvarel bo‘yoqlari orqali hissiy ranglarni o‘rganish va raqamli texnologiyalar
bilan birgalikda ishlash metodlari talabalarni zamonaviy mehnat bozorida raqobatbardosh
mutaxassislar sifatida shakllantirishga yordam beradi. Ushbu innovatsion yondashuvlarni keng
miqyosda qo‘llash va pedagogik sharoitlarni yaxshilash orqali tasviriy san’at ta’limining
samaradorligini yanada oshirish mumkin.

